
ԱՄՓՈՓԱԹԵՐԹ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ

	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակա

ցություն
	Կատարված փոփոխությունները

	1
	2
	3
	4

	
	Առաջարկվել է
	
	

	ՀՀ ֆինանսների նախարարության

2013-06-01

թիվ 1/4.1-5/7428-13
գրություն
	Նախագծի № 1 հավելվածում «07. Ավագ դպրոցների շենքերի  հիմնանորոգում» ծրագրի գծով ճշգրտել բյուջետային ծախսերի տնտեսագիտական դասակարգման հոդվածների առաջին կիսամյակի ցուցանիշները` համապատասխանեցնելով Նախագծի № 3 հավելվածում ներկայացված փոփոխություններին:
	Ընդունվել է 
	Նախագծում կատարվել է համապատասխան փոփոխություն

	
	Նախագծի № 2 հավելվածի անվանման մեջ «№ 12»-ը փոխարինել «№ 13»-ով: 
	Ընդունվել է
	Նախագծում կատարվել է համապատասխան փոփոխություն

	
	Նախագծի №№ 2, 3, 6 և 7 հավելվածների աղյուսակներում ներկայացնել «ԸՆԴԱՄԵՆԸ» տողը` համապատասխան ֆինանսական ցուցանիշներով:
	Ընդունվել է
	Նախագծում կատարվել է համապատասխան փոփոխություն

	
	Նախագծի № 3 հավելվածում ճշգրտել «ք. Աբովյանի թիվ 6 միջնակարգ դպրոց» օբյեկտի գծով ներկայացված փոփոխությունը` նկատի ունենալով, որ առաջարկվող փոփոխության արդյունքում ինն ամսվա ճշտված ցուցանիշը կգերազանցի տարեկան ճշտված ցուցանիշը:
	Ընդունվել է
	Նախագծում կատարվել է համապատասխան փոփոխություն

	
	Հստակեցնել Կապանի թիվ 2 ավագ դպրոցի գծով ներկայացված նախագծային աշխատանքների անվանումը և, որպես նոր օբյեկտ, արտացոլել «07. Ավագ դպրոցների շենքերի  հիմնանորոգում» ծրագրում` նկատի ունենալով, որ նախագծային աշխատանքները նախատեսվում է իրականացնել նշված դպրոցի գոյություն ունեցող մարզադահլիճային մասնաշենքի վերակառուցման նպատակով: 
	Ընդունվել է
	Նախագծում կատարվել է համապատասխան փոփոխություն

	
	Նախագծի տեղեկանք-հիմնավորման համաձայն` վերաբաշխված գումարների հաշվին նախատեսվում է իրականացնել նաև Երևանի «Տորք Անգեղ» մարզական միության շենքի, ՀՀ Արագածոտնի մարզի Քուչակ և Ծաղկահովիտ համայնքների դպրոցների, ՀՀ Արմավիրի մարզի Ակնաշեն համայնքի և ՀՀ Կոտայքի մարզի ք. Աբովյանի թիվ 5 դպրոցների վերակառուցման շինարարական աշխատանքներ: Սակայն այս օբյեկտների գծով փոփոխություններն արտացոլված չեն Նախագծի №№ 2 և 3 հավելվածներում:
	Ընդունվել է
	Նախագծում կատարվել է համապատասխան փոփոխություն

	
	Նախագծում վերակառուցման և վերանախագծման աշխատանքները տարանջատել և ներկայացնել որպես առանձին օբյեկտներ` հստակեցնելով աշխատանքների անվանումները:
	Ընդունվել է
	Նախագծում կատարվել է համապատասխան փոփոխություն

	
	Նախագծում բոլոր ֆինանսական ցուցանիշների տասնորդական կոտորակները ներկայացնել մեկ նիշով:
	Ընդունվել է
	Նախագծում կատարվել է համապատասխան փոփոխություն

	
	Նախագծի № 4 հավելվածով` 06.06.01.02 ծրագրով «Քաղաքաշինության նախարարության ԾԻԳ» ՊՀ-ի գծով հատկացվող գումարի «Օդաճնշական դողեր», «Համակարգիչների և ծայրամասային սարքավորանքի տեխնիկական սպասարկման ծառայություններ», «Համակարգիչների հետ կապված այլ մասնագիտական ծառայություններ» և «Հաղորդակցման ցանցերի և փողկապակցված համակարգչային սարքավորանքի կառավարման ծառայություններ» գնման առարկաները նախատեսվում է ձեռք բերել ՀՀ կառավարության 10.02.2011թ-ի № 168-Ն որոշման 32-րդ կետի 1-ին ենթակետի համաձայն` առանց գնման հայտարարությունը նախապես հրապարակելու բանակցային ընթացակարգով, այն դեպքում, երբ նշված նորմի համաձայն` գնումը կարող է կատարվել բանակցային ընթացակարգով` առանց գնումների հայտարարությունը նախապես հրապարակելու, անկախ օրենքի 16-րդ հոդվածի 1-ին մասի 3-րդ կետի «ա» ենթակետի համաձայն հրապարակված` մասնակիցների հետ կնքված շրջանակային համաձայնագրերում տվյալ գնման առարկան ներառված լինելու հանգամանքից, եթե գնման առարկաների նմանատիպ խմբի նախահաշվային գինը չի գերազանցում գնումների բազային միավորը:

Ելնելով վերոգրյալից` հայտնում ենք, որ վերոնշյալ գնման առարկաների  նմանատիպ խմբերի նախահաշվային գները գերազանցում են գնումների բազային միավորը, ինչով պայմանավորված առաջարկում ենք գնումը իրականացնել մրցակցային ընթացակարգի կիրառմամբ:
	Ընդունվել է մասնակի
	Հայտնում ենք, 

1 «Օդաճնշական դողեր»՝ գնման առարկան ներառված է «Ավտոպահեստամասեր» խմբում և նախահաշվային գինը չի գերազանցում գնումների բազային միավորը, ուստի ՀՀ կառավարության 2011թ. փետրվարի 10-ի N 168-Ն որոշմամբ հաստատված Գնումների գործընթացի կազմակերպման կարգի 32-րդ կետի 1-ին ենթակետը կիրառելի է: Առաջարկվում է վերոհիշյալ հոդվածով նախատեսված ծառայությունների ձեռքբերման համար  սահմանել գնման ձևը  բանակցային ընթացակարգ` առանց գնումների հայտարարությունը նախապես հրապարակելու (ԲԸԱՀ):

2  «Համակարգիչների և ծայրամասային սարքավորանքի տեխնիկական սպասարկման ծառայություններ» և «Համակարգիչների հետ կապված այլ մասնագիտական ծառայություններ» գնման  գործընթացը կիրականացվի մրցակցային ընթացակարգի կիրառմամբ (ՇՀ):

3 «Հաղորդակցման ցանցերի և փողկապակցված համակարգչային սարքավորանքի կառավարման ծառայություններ» ելնելով նպատակահարմարությունից  նախատեսված գումարը հանվել է որոշման նախագծի N 4 հավելվածից: 

4 Ավելացվել է «Սերվերների օպերացիոն համակարգերի ծրագրային ապահովման արդիականության պահպանում», գնման առարկան ներառված է «Տվյալների փոխանակման, տեղեկատվական, գերատեսչական համակարգչային գլոբալ ցանցի սպասարկում» խմբում և նախահաշվային գինը չի գերազանցում գնումների բազային միավորը, ոստի ՀՀ կառավարության 2011թ. փետրվարի 10-ի N 168-Ն որոշմամբ հաստատված Գնումների գործընթացի կազմակերպման կարգի 32-րդ կետի 1-ին ենթակետը կիրառելի է:



	
	Նախագծին կից հիմնավորման համաձայն, հիմք ընդունելով «Գնումների մասին» ՀՀ օրենքի 20–րդ հոդվածի 5-րդ մասի 4-րդ կետի պահանջը և ՀՀ կառավարության 10.02.2011թ-ի № 168-Ն որոշմամբ հաստատված գնումների գործընթացի կազմակերպման կարգի (այսուհետ` Կարգ) 71-րդ կետի 2-րդ ենթակետը, նախատեսվում է 20 տոկոսի շրջանակներում լրացուցիչ գնում կատարել.

-«Երկրաշարժի հետևանքով անօթևան մնացած ընտանիքների համար բնակարանային շինարարություն» ծրագրով ք. Մարալիկի թվով 9 կիսակառույց բ/շ նախագծահետազոտական փաստաթղթերի մշակման և փորձաքննության ծախսերի մասով «Երանգ» ՍՊԸ-ի հետ կնքած 10.11.2008թ-ի թիվ ՔՆ-ՆԱՇՁԲ-94 պետական գնման պայմանագրի շրջանակներում, առանց գնման հայտարարությունը նախապես հրապարակելու բանակցային ընթացակարգով, այն դեպքում, երբ վերոնշյալ Կարգի դրույթի համաձայն` պայմանագրով նախատեսված ապրանքների, աշխատանքների կամ ծառայությունների ծավալները կարող են ավելանալ միայն պայմանագրի կատարման ժամկետում:
	Ընդունվել է մասնակի
	Նախագծման աշխատանքը գնման է ներկայացվում ԲԸԱՀ ընթացակարգով:

	
	«2013 թվականի ընթացքում նախագծման աշխատանքներին զուգահեռ նախատեսվող վերակառուցման շինարարական աշխատանքների վերաբերյալ» բաժնում ներառված ՀՀ Արմավիրի մարզի գ. Ակնաշենի միջնակարգ դպրոցի վերակառուցման աշխատանքների մասով` առանց գնման հայտարարությունը նախապես հրապարակելու բանակցային ընթացակարգով, այն դեպքում, երբ վերոնշյալ Կարգի դրույթի համաձայն` պայմանագրով նախատեսված ապրանքների, աշխատանքների կամ ծառայությունների ծավալները կարող են ավելանալ միայն պայմանագրի կատարման ժամկետում:
	Չի ընդունվել 
	ՀՀ Արմավիրի մարզի գ. Ակնաշենի միջնակարգ դպրոցի վերակառուցման աշխատանքներն ընթացքի մեջ են, 2012թ. ընթացքում 28.06.10թ. կնքված ԱՇՁԲ-10/9-1 պայմանագրի անբաժանելի մասը կազմող թիվ 2 համաձայնագրի շրջանակներում կատարվել է 19588.7 հազ. դրամի շինաշխատանքներ /համաձայնագիրը կցվում է/:



	
	«ՀՀ Շիրակի մարզի գ.Գուսանագյուղի դպրոցի արտաքին գազատարի կառուցման», «ՀՀ Արագածոտնի մարզի Ծաղկահովիտ համայնքի թիվ 5 բազմաբնակարան  շենքի ջեռուցման և գազաֆիկացման», «ՀՀ Արարատի մարզի ք.Մասիսի թիվ 5 դպրոցի գոյություն ունեցող վթարային /2-րդ/ մասնաշենքի վերակառուցման», «ՀՀ Սյունիքի մարզի Տեղի թիվ 1 դպրոցի օդափոխության, տեխնիկական անվտանգության,  հակահրդեհային ազդանշանման համակարգեր, աշակերտական և առարկայական դասարանների, հանդերձարանային, մարզական, ուսուցչական գույք և տարածքի ամբողջական բարեկարգման», «Երևանի թիվ 29 ավագ դպրոցի ներքին  և արտաքին հարդարման մնացորդային աշխատանքների» և «Հայաստանի Ազգային գրադարանի հակահրդեհային և տեխնիկական անվտանգության համակարգերի կառուցման» աշխատանքները առաջարկում ենք ձեռք բերել «Գնումների մասին» ՀՀ օրենքի 20-րդ հոդվածի 3-րդ մասի 2-րդ կետի համաձայն` բանակցային ընթացակարգ հայտարարությամբ (ԲԸՀ)` միաժամանակ  Նախագծի № 4 հավելվածի «Գնման ձևը» սյունակում «ԲԸԱՀ» բառերը փոխարինելով «ԲԸՀ» բառերով:
	Չի ընդունվել
	Աշխատանքների գնման պահանջն առաջնահերթ է և հրատապ: Նախագահի խոստում


	
	Նախագծին կից ներկայացված ՀՀ Արարատի մարզի ք. Մասիսի թիվ 5 դպրոցի 07.05.2013թ-ի «ՔՆՔԾԻԳ-ԲԸԱՀԱՇՁԲ-13/12»  և ՀՀ Սյունիքի մարզի Տեղ գյուղի դպրոցի կառուցման 08.05.2013թ-ի «ՔՆՔԾԻԳ-ԲԸԱՀԱՇՁԲ-13/11»  ծածկագրերով  գնման ընթացակարգի հանձնաժողովի նիստերի թիվ 2 արձանագրություններին կից ծավալաթերթերում ներառված են նաև դասասենյակների և կաբինետների համար ձեռքբերման ենթակա գույքը, ինչով պայմանավորված առաջարկում ենք հանել ծավալաթերթից և առանձին տողով ներառել գնումների պլանում:
	Ընդունվել է
	Կատարվել է համապատասխան փոփոխություն

	
	Նախագծի № 4 հավելվածով նախատեսված «Կրիչ (ֆլեշ 8 GB)» գնման առարկայի միավորի գին է սահմանվել 6000 դրամ` 3600 դրամի փո​խարեն, այն դեպքում, երբ ՀՀ կառավարության 18.04.2013թ-ի № 441-Ն որոշմամբ սահ​ման​վել է որոշ ապրանքատեսակների տեխնիկական բնութագրերը  և առավելագույն գները: Ելնելով վերոգրյալից առաջարկում ենք վերոնշյալ գնման առարկաի միավորի գինը համա​պա​տասխանեցնել ՀՀ կառավարության 18.04.2013թ-ի № 441-Ն որոշման պահանջներին:
	Ընդունվել է
	Նախագծում կատարվել է համապատասխան փփոխություն

	
	Նախագծի բովանդակային հարցերի` Նախագծով ներկայացված վերաբաշխումների և հատկացումների վերաբերյալ հայտնում ենք հետևյալը.

1. ՀՀ Արագածոտնի մարզի Լեռնապար համայնքի նոր դպրոցի շինարարությունն ավարտելու համար Նախագծով առաջարկվում է 2013 թվականին լրացուցիչ հատկացնել 46,500.0 հազար դրամ, ինչը հիմնավորվել է այն հանգամանքով, որ այս օբյեկտի գծով ՀՀ 2012 թվականի պետական բյուջեով նախատեսված գումարներից կապալառուի կողմից իրականացվել են 23.8 մլն դրամի շինաշխատանքները, իսկ պայմանագրային պարտավորությունների չապահովման արդյունքում պայմանագիրը լուծվել է և անհրաժեշտ է 46.5 մլն դրամի մնացորդային ծավալներն իրականացնել 2013 թվականին: 

Սակայն ՀՀ 2012 թվականի պետական բյուջեով նշված օբյեկտի գծով նախատեսվել է 69,723.5 հազար դրամ, որի դիմաց փաստացի ֆինանսավորումը կազմել է 31,156.5 հազար դրամ, իսկ չֆինանսավորված մնացորդը` 38,567.0 հազար դրամ:  
	Չի ընդունվել 
	     Ներկայացված գումարների անհամապատասխանությունը պայմանավորված է 6841.623 հազ.դրամ կանխավճարի տրամադրմամբ /12.03.2012թ/, որից կատարված աշխատանքների դիմաց կատարվել է կանխավճարի հետպահում 41.823հազ.դրամի չափով:

     ՀՀ ՔՆ <Քաղաքաշինական ԾԻԳ> ՊՀ-ն 29.11.2012թ դիմել է «Նաիրի Ինշուրանս» Ապահովագրական ՍՊԸ 6800.0 դրամի չափով ապահովագրական հատուցման պահանջով:

    10.01.2013թ ապահովագրական ընկերությունը մերժել է ներկայացված պահանջը: 

ՀՀ ՔՆ «Քաղաքաշինական ԾԻԳ» ՊՀ-ն 12.02.2013թ հայց է ներկայացրել Կենտրոն և Նորք-Մարաշ ընդհանուր իրավասության դատարան ընդդեմ «Նաիրի Ինշուրանս» Ապահովագրական ՍՊԸ՝ 6800.0հազ.դրամի չափով՝ ապահովագրական հատուցման բռնագանձման պահանջով:

     17.04.2013թ կայացված վճռով (ԵԿԴ/0359/02/13քաղաքացիական գործով) հայցն ամբողջությամբ բավարարվել է:

     Միաժամանակ, 16.05.2013թ «Նաիրի Ինշուրանս» Ապահովագրական ՍՊԸ-ի կողմից ներկայացվել է ՀՀ վերաքննիչ քաղաքացիական դատարան բողոք:

Գործը գտնվում է ՀՀ վերաքննիչ քաղաքացիական դատարանի վարույթում:

Հարկ է նշել, որ չկատարված աշխատանքների ծավալաթերթը պարունակում է 45300.0հազ.դրամին համարժեք աշխատանքների ծավալներ, որոնք նախատեսվում է ներկայացնել գնման:



	
	2. Երևանի թիվ 29 ավագ դպրոցի հիմնանորոգման աշխատանքներն ավարտելու համար Նախագծով առաջարկվում է հատկացնել 35,660.7 հազար դրամ` ներքին և արտաքին հարդարման մնացորդային ծավալներն իրականացնելու նպատակով: 

Այս օբյեկտի գծով ՀՀ 2011 թվականի պետական բյուջեից փաստացի հատկացվել է 349,163.9 հազար դրամ, իսկ ՀՀ 2012 թվականի պետական բյուջեից` 89,915.0 հազար դրամ: Սակայն Նախագծի տեղեկանք-հիմնավորման մեջ ներկայացվել են միայն 2011 թվականի հատկացումները (ընդ որում ներկայացված ցուցանիշներում առկա են անճշտություններ): Բացի այդ, ՀՀ 2012 թվականի պետական բյուջեից նշված օբյեկտի գծով հատկացումն իրականացվել է ՀՀ կառավարության 06.09.2012թ-ի № 1179-Ն որոշման համաձայն, ինչը հիմնավորվել է ամբողջական հիմնանորոգման աշխատանքներն ավարտին հասցնելու նպատակով: Այս պարագայում նշված օբյեկտի գծով հատկացումը լրացուցիչ  հիմնավորման կարիք ունի: 

Միաժամանակ ներկայացված չեն աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:
	Ընդունվել է մասնակի
	1. Նախագծում /տեղեկանք-հիմնավորման մեջ/ կատարվել է լրացում ՀՀ 2012 թվականի պետական բյուջեով նախատեսված գումարի մասով, ճշգրտվել են 2011թ հատկացումները:

2. Ինչ վերաբերում է ՀՀ կառավարության 06.09.2012թ-ի № 1179-Ն որոշմամբ հատկացված գումարով շինաշխատանքներն ավարտին հասցնելուն, ապա վերջիններիս ֆինանսական գնահատականը տրվել է ՀՀ կրթության և գիտության նախարարության հիմնավորմամբ, նշված որոշման նախագիծը ՀՀ ՔՆ «Քաղաքաշինական ԾԻԳ» ՊՀ քննարկմանը չի  ներկայացվել: 
Վերոհիշյալ որոշման շրջանակներում միաժամանակ մշակված փաստաթղթերով նախատեսվել են 90.0 մլն.դրամի շինաշխատանքներ՝ այն դեպքում, երբ նախահաշվային արժեքը կազմում է 151.0 մլն.դրամ:
Նախագծանախահաշվային փաստաթղթերը մշակվել են դպրոցի տեխնիկական վիճակի վերաբերյալ «Հայսեյսմշին և ԿՊԳՀԻ» ԲԲԸ կողմից 11.04.2012թ տրված թիվ 15/75 եզրակացության հիմքով՝ տեխնիկական միջոցառումների կիրառմամբ:

3. նախագծանախահաշվային փաստաթղթերի փորձաքննու-թյան եզրակացությունը գտնվում է նախարաությունում և կներկայացվեի ըստ անհրաժեշտության:

	
	3. ՀՀ Սյունիքի մարզի Տեղ համայնքի թիվ 1 դպրոցի շինարարության աշխատանքներն ավարտելու համար Նախագծով առաջարկվում է հատկացնել 63,111.1 հազար դրամ` օդափոխության, տեխնիկական անվտանգության, հակահրդեհային ազդանշանման համակարգերի տեղադրման և տարածքի ամբողջական բարեկարգման աշխատանքների իրականացման, ինչպես նաև աշակերտական և առարկայական դասարանների, հանդերձարանային, մարզական և ուսուցչական գույքի ձեռքբերման նպատակով: 

  Այս օբյեկտի գծով 2011-2012 թվականների ՀՀ պետական բյուջեներից փաստացի հատկացվել է 452.2 մլն դրամ: Ընդ որում ՀՀ 2012 թվականի պետական բյուջեից ՀՀ կառավարության 18.10.2012թ-ի № 1326-Ն որոշման համաձայն լրացուցիչ հատկացվել է 55.0 մլն դրամ` դպրոցի շենքի ավարտման աշխատանքների համար:  Այս պարագայում, օբյեկտը հադիսանալով նորակառույց, շինարարական աշխատանքների գծով լրացուցիչ հատկացումը հիմնավորման կարիք ունի: 

Ինչ վերաբերում է աշակերտական և առարկայական դասարանների, հանդերձարանային, մարզական և ուսուցչական գույքի ձեռքբերմանը, ապա այն չի կարող ներառվել օբյեկտի շինարարական աշխատանքների նախահաշվային արժեքում և ձեռքբերումը պետք է իրականացնել բյուջետային ծախսերի տնտեսագիտական դասակարգման համապատասխան հոդվածով: 

Միաժամանակ ներկայացված չեն աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:
	Ընդունվել է մասնակի
	1. ՀՀ կառավարության 18.10.2012թ-ի № 1326-Ն որոշման համաձայն լրացուցիչ պահանջվել է 55.0 մլն դրամ` հաշվի առնելով ՀՀ ՔՆ «Քաղաքաշինական ԾԻԳ» ՊՀ մրցութային գործընթացներից ակնկալվող գումարների չափը, որը համամասնորեն բաշխվել է նաև մի շարք այլ օբյեկտների միջև՝ առաջնահերթ  խնդիրների լուծման համար:

Նմանատիպ սկզբունքով մշակվել են նաև վերջինիս նախագծանախահաշվային փաստաթղթերը՝ հաշվի առնելով գումարի /55.0մլնդրամ/ սահմանափակ լինելը, ինչի արդյունքում չի ընդգրկվել լրացուցիչ պահանջվող աշխատանքների ամբողջական ծավալը /այդ թվում դպրոցական գույքի ձեռքբերումը/:

   Հարկ է նշել նաև , որ  դպրոցի կառուցման նախագծանախահաշվային փաստաթղթերի մշակման աշխատանքներն ի սկզբանե իրականացվել են 2011 թվականին՝ «Յաշա Խաչյան»  ՍՊ ընկերության կողմից՝ հատկացվող սահմանափակ գումարի շրջանակներում նախատեսվող շինաշխատանքների համար՝ համաձայն որի օբյեկտի նախահաշվային արժեքը կազմել է 397350.158 հազ. դրամ, որը բնականաբար չի արտացոլել բոլոր այն արդի պահանջները, որոնք հետագայում ներկայացվել են ֆինանսավորման՝ դպրոցի լիարժեք ավարտն ապահովելու նպատակով: 

2. Ինչ վերաբերում է թիվ 29 դպրոցի աշակերտական և առարկայական դասարանների, հանդերձարանային, մարզական և ուսուցչական գույքի ձեռքբերմանը, ապա այն կնախատեսվի բյուջետային ծախսերի տնտեսագիտական դասակարգման համապատասխան հոդվածով՝ առանձին մրցութային փաթեթի մշակմամբ /կցվում է/:
3. նախագծանախահաշվային փաստաթղթերի փորձաքննու-թյան եզրակացությունը գտնվում է նախարաությունում և կներկայացվեի ըստ անհրաժեշտության:

	
	4. ՀՀ Արարատի մարզի ք. Մասիսի թիվ 5 դպրոցի վթարային 2-րդ մասնաշենքի վերակառուցման համար Նախագծով առաջարկվում է հատկացնել 200,000.0 հազար դրամ: 

Նախագծի տեղեկանք-հիմնավորման համաձայն օբյեկտի նախահաշվային արժեքը կազմում է 425,059.0 հազար դրամ, որի շրջանակներում նախատեսվում են 2-րդ մասնաշենքի կազմաքանդման և նորի կառուցման, ներքին հարդարման, 2-րդ և 3-րդ մասնաշենքերի ներքին հաղորդակցուղիների, ինչպես նաև հակահրդեհային ազդարարման, տեսահսկման համակարգերի, հեռախոսային, համակարգչային, հեռուստատեսային, զանգային ցանցերի կառուցման ու 2-րդ մասնաշենքի գույքի ձեռքբերման աշխատանքներ: Այս պարագայում ներկայացված չեն հիմնավորումներ 3-րդ մասնաշենքում նախատեսված շինարարական աշխատանքների վերաբերյալ: Բացի այդ գույքի ձեռքբերումը չի կարող ներառվել օբյեկտի շինարարական աշխատանքների նախահաշվային արժեքում և այն պետք է իրականացնել բյուջետային ծախսերի տնտեսագիտական դասակարգման համապատասխան հոդվածով:

Միաժամանակ ներկայացված չեն աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:
	Ընդունվել է մասնակի
	1. Օբյեկտի նորակառույց 3-րդ մ/շ և վթարային 2-րդ մասնաշենքերի անցումային սրահով միացման հատակագծային լուծումներում նախատեսվում են արդի և նույնացված /համապատասխանեցված/ մասնակի  նախագծային լուծումներ՝ երկու մասնաշենքերի միջև հաղորդակցության ամբողջականությունը և մատչելիությունը  ապահովելու համար:

2. Ինչ վերաբերում է աշակերտական և առարկայական դասարանների, հանդերձարանային, մարզական և ուսուցչական գույքի ձեռքբերմանը, ապա այն կնախատեսվի առաջիկայում՝ բյուջետային ծախսերի տնտեսագիտական դասակարգման համապատասխան հոդվածով: Նախագծին կից ներկայացվում է ՀՀ Արարատի մարզի ք. Մասիսի թիվ 5 դպրոցի վթարային 2-րդ մասնաշենքի վերակառուցման աշխատանքների գնման նոր մրցութային փաթեթ՝ առանց գույքի ձեռքբերման ծախսերի /տեղեկանք-հիմնավորում/:
նախագծանախահաշվային փաստաթղթերի փորձաքննու-թյան եզրակացությունը գտնվում է նախարաությունում և կներկայացվեի ըստ անհրաժեշտության:

	
	5. Նախագծով առաջարկվում է ՀՀ Շիակի մարզի Գուսանագյուղ համայնքի դպրոցի արտաքին գազատարի կառուցման համար հատկացնել 8,059.5 հազար դրամ, ՀՀ Արագածոտնի մարզի Ծաղկահովիտ համայնքի թիվ 5 բազմաբնակարան շենքի ջեռուցման և գազաֆիկացման համար հատկացնել 26,157.5 հազար դրամ, իսկ Հայաստանի Ազգային գրադարանի հակահրդեհային և տեխնիկական անվտանգության համակարգերի կառուցման համար հատկացնել 16,944.8 հազար դրամ, սակայն ներկայացված չեն աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:
	Ընդունվել է
	1. ՀՀ Շիակի մարզի Գուսանագյուղ համայնքի դպրոցի արտաքին գազատարի կառուցման, ՀՀ Արագածոտնի մարզի Ծաղկահովիտ համայնքի թիվ 5 բազմաբնակարան շենքի ջեռուցման և գազաֆիկացման, Հայաստանի Ազգային գրադարանի հակահրդեհային և տեխնիկական անվտանգության համակարգերի կառուցման նախագծանախահաշվային փաստաթղթերը՝ փորձաքննության դրական եզրակացությամբ երաշխավորված, գտնվում է նախարաությունում և կներկայացվեի ըստ անհրաժեշտության:

	
	6. ՀՀ Կոտայքի մարզի Նոր Հաճնի մշակույթի տան հակահրդեհային և տեխնիկական անվտանգության համակարգերի կառուցման նպատակով Նախագծով առաջարկվում է հատկացնել 7,910.0 հազար դրամ, որից 710.0 հազար դրամը նախագծանախահաշվային փաստաթղթերի մշակման և փորձաքննության համար:

Նշված մշակույթի տան գծով ՀՀ պետական բյուջեից իրականացվել են զգալի ներդրումներ, մասնավորապես` ՀՀ կառավարության 03.02.2011թ-ի № 108-Ն որոշման համաձայն ՀՀ 2011 թվականի պետական բյուջեից ՀՀ Կոտայքի մարզպետարանին փաստացի հատկացվել է 73.8 մլն դրամ, իսկ 2011-2012 թվականների ՀՀ պետական բյուջեներից ՀՀ քաղաքաշինության նախարարությանը` 190.0 մլն դրամ (ընդամենը` 263.8 մլն դրամ): Ուստի հակահրդեհային և տեխնիկական անվտանգության համակարգերի կառուցման հնարավորության հարցը գտնում ենք նպատակահարմար քննարկել «Տեղական ինքնակառավարման մասին» ՀՀ օրենքով համայնքի ղեկավարին վերապահված սեփական լիազորությունների շրջանակներում` համայնքի բյուջեի միջոցների հաշվին, իսկ աշխատանքների հրատապության դեպքում` ՀՀ մարզերի առաջնահերթ լուծում պահանջող հիմնախնդիրների լուծման նպատակով ՀՀ կառավարության 07.02.2013թ-ի № 130-Ն որոշմամբ ՀՀ 2013 թվականի պետական բյուջեից ՀՀ Կոտայքի մարզպետարանին հատկացված միջոցների շրջանակներում` ելնելով աշխատանքների իրականացման առաջնահերթությունից:

Բացի այդ ներկայացված չեն նախագծանախահաշվային փաստաթղթերի մշակման համար նախատեսված գումարների համապատասխան հաշվարկ-հիմնավորումները:

Բացակայում են աշխատանքների փորձագիտական դրական եզրակացություն ունեցող նախագծանախահաշվային փաստաթղթերը:
	Ընդունվել է մասնակի
	1.ՀՀ ՔՆ «Քաղաքաշինական ԾԻԳ» ՊՀ կողմից խնդիրը կներկայացվի նաև համայնքի ղեկավարին:

2. Օբյեկտի նախագծանախահաշվային փաստաթղթերի մշակման նախկինում ներկայացված հաշվարկ –հիմնավորումը լրացվել է «ըստ գործող նորմերի» և «8.0x8%=640.0 հազ.դրամ» բառերով:

3. Նախագծանախահաշվային փաստաթղթերի փորձաքննության եզրակացությունը կարող է ներկայացվել միմիայն վերջիններիս մշակումն ապահովելուց հետո:

	
	7. Շինարարության թույլտվության տեղական տուրքերի և իրականացված շինարարական օբյեկտների ավարտված շինարարության շահագործման ընդունումը փաստագրելու տեղական վճարների համար Նախագծով առաջարկվում է հատկացնել 4,000.0 հազար դրամ:

«Տեղական տուրքերի և վճարների մասին» ՀՀ օրենքի 13-րդ հոդվածի համաձայն` տեղական տուրքի և (կամ) տեղական վճարի արտոնություններ համայնքի ղեկավարի ներկայացմամբ կարող է սահմանել համայնքի ավագանին` տեղական տուրք կամ վճար վճարողի փոխարեն համայնքի բյուջեից վճարելով տեղական տուրքը կամ տեղական վճարը:
Ուստի հաշվի առնելով վերը նշվածը և այն հանգամանքը, որ ներկայացված տեղական տուրքերի և վճարների վճարման նպատակով ՀՀ 2013 թվականի պե​տական բյուջեով միջոցներ նախատեսված չեն, այդ թվում` ՀՀ պետական կառավարման մյուս մարմինների պատվիրատվությամբ իրականացվող շինարարական աշխատանքների գծով, գտնում ենք նպատակահարմար առաջարկել համապատասխան տեղական ինքնակառավարման մարմիններին` «Տեղական տուրքերի և վճարների մասին» ՀՀ օրենքի 13-րդ հոդվածին համապատասխան այդ տեղական տուրքերի և վճարների արտոնություն սահմանելու նպատակով:

Միաժամանակ ներկայացված հաշվարկները ճշգրտման և հստակեցման կարիք ունեն:
	Չի ընդունվել խնդրի հիմնական մասով
	1.Առաջարկը ընդունելի չէ ոչ իրատեսական լինելու հանգամանքով, քանի որ ՀՀ ՔՆ «Քաղաքաշինական ԾԻԳ» ՊՀ 2011-2013թթ բազմաթիվ գրավոր դիմումների վերաբերյալ՝ մասնավորապես Երևանի քաղաքապետարանը / պատասխան-գրություններով պահանջել է կատարել ՀՀ օրենսդրությամբ ամրագրված գումարների վճարը՝ միաժամանակ պարզաբանելով  շինարարության թույլտվությունների տրամադրման և ավարտված օբյեկտների փաստագրման հիմքերի բացակայությամբ վերջիններիս չապահովվման իրավունքը:  

2.Հաշվարկներում կատարվել է ճշգրտում /տեղեկանք- հիմնավորման մեջ/:

	
	8. «Քաղաքաշինական ԾԻԳ» պետական հիմնարկին տնտեսագիտական դասակարգման առանձին հոդվածներով նախատեսված ծախսերի ավելացման նպատակով լրացուցիչ միջոցների հատկացումը (ընդամենը շուրջ 27.8 մլն դրամի չափով) գտնում ենք ոչ նպատակահարմար, քանի որ գրասենյակի պահպանման ծախսերում նշված ծախսերի հաշվարկման համար կիրառվել է ծրագրավորման միևնույն սկզբունքը, ինչպես պետական կառավարման մյուս մարմինների ոլորտներում գործող ծրագրերի իրականացման գրասենյակների համար:
	Չի ընդունվել
	ՀՀ կառավարության 2012 թվականի հուլիսի 12-ի թիվ 835-Ա որոշման համաձայն Հայաստանի Հանրապետության քաղաքաշինության «Քաղաքաշինական ծրագրերի իրականացման գրասենյակ» պետական հիմնարկը միացման ձևով վերակազմակերպվել է՝ միանալով «Դպրոցաշինություն» ծրագրի իրականացման գրասենյակ» պետական հիմնարկին և  18.09.2012թ. ՀՀ վարչպետի թիվ 902-Ն որոշման համաձայն հաստատվել է աշխատողների թիվը 31 հաստիքային միավորով: Աշխատողների թվաքանակի ավելացումը հանգեցնում է ծառայությունների և ապրանքների ձեռք բերման ավելացման, որը չի ներառվել ՀՀ 2013թ. պետական բյուջեում: Նախագծով նախատեսված գումարը անհրաժեշտ է ՀՀ ՔՆ «Քաղաքաշինական ծրագրերի իրականացման գրասենյակ» պետական հիմնարկի բնականոն գործունեությունը ապահովելու համար: 


	
	9. ՀՀ Շիրակի մարզի Մարալիկ քաղաքի 2-րդ թաղամասի քանդման ենթակա` վթարային N 5 շենքի բնակիչների և երկրաշարժի հետևանքով անօթևան մնացած 3 ընտանիքների բնակարանային խնդիրների լուծման նպատակով Մարալիկ քաղաքի թվով 9 կիսակառույց շենքերից NN 17, 22 և 35 շենքերի վերանախագծման համար Նախագծով առաջարկվում է հատկացնել 1,760.0 հազար դրամ: Այս կապակցությամբ հայտնում ենք, որ վերանախագծման աշխատանքներն իրականացնելիս անհրաժեշտ է հաշվի առնել շինարարական աշխատանքները ՀՀ 2013 թվականի պետական բյուջեով նախատեսված 482,592.2 հազար դրամի շրջանակներում ավարտելու հանգամանքը:
	Չի ընդունվել
	1.Վերահատակագծմամբ նախատեսվող Շինարարական աշխատանքների նախահաշվային արժեքի փոփոխությունը հնարավոր կլինի գնահատել միայն նոր հատակագծային լուծումների առկայության պայմաններում՝ «Երանգ» ՍՊԸ 10.11.2008թ  թիվ ՔՆ-ՆԱՇՁԲ-94 պետական գնման պայմանագրի շրջանակներում մշակված փաստաթղթերի և դրանցում ամրագրված նախահաշվային արժեքի նկատմամբ: Հարկ է նշել, որ մշակումից /2008թ/ ի վեր այն չի վերանայվել ոչ գնային և ոչ էլ ծավալային մասով: 

	
	10. Նախագծով առաջարկվում է շարունակական հանդիսացող թվով 27 կրթական և մարզական օբյեկտների վերակառուցման աշխատանքների նախագծմանը (վերա​նա​խագծմանը) հատկացնել 325.5 մլն դրամ, իսկ թվով 4 նոր օբյեկտների` Երևանի թիվ 60 և թիվ 186 դպրոցների, ՀՀ Լոռու մարզի ք. Վանաձորի թիվ 18 դպրոցի և ՀՀ Սյունիքի մարզի ք. Կապանի թիվ 2 ավագ դպրոցի մարզադահլիճային մասնաշենքի վերակառուցման նախագծային աշխատանքների համար հատկացնել 63,007.0 հազար դրամ:

2.1 Շարունակական հանդիսացող թվով 27 օբյեկտների վերակառուցման աշխատանքների խոշորացված նախահաշվային արժեքը, ներկայացված տեղեկատվության և հաշվարկների համաձայն, կազմում է 13.9 մլրդ դրամ: 

Այդ օբյեկտների գծով ՀՀ պետական բյուջեներից մինչև 2012 թվականը ներառյալ հատկացվել է 5.5 մլրդ դրամ, իսկ աշխատանքների մնացորդային արժեքը 01.01.2013թ-ի դրությամբ կազմում է 6.2 մլրդ դրամ: Սակայն ներկայացված չեն հիմնավորումներ, թե որքանով են հաշվի առնված նախորդ տարիներին իրականացված աշխատանքները, վերակառուցման աշխատանքները արդյո՞ք հանդիսանում են ամբողջությամբ լրացուցիչ աշխատանքներ, թե՞ այդ աշխատանքներում ներառված են նաև վերը նշված մնացորդային 6.2 մլրդ դրամի աշխատանքները:  Պարզ չէ նաև, թե վերանախագծման արդյունքում երբ և ինչ ժամանակահատվածում է նախատեսվում իրականացնել ու ավարտել այդ օբյեկտների վերակառուցման աշխատանքները:

Բացի այդ, վերանախագծվող 27 օբյեկտներից 8 օբյեկտի գծով ՀՀ 2013 թվականի պետական բյուջեով հիմնանորոգման համար նախատեսված գումարներն առաջարկվում է պակասեցնել ամբողջությամբ, իսկ մնացած 19 օբյեկտների գծով, հաշվի առնելով ներկայացված փոփոխությունները, ՀՀ 2013 թվականի պետական բյուջեով նախատեսված գումարների մնացորդը կկազմի 992.0 մլն դրամ: Սակայն ներկայացված չեն հիմնավորումներ, թե այդ մնացորդային 992.0 մլն դրամը ո՞ր աշխատանքներին է նախատեսվում ուղղել` վերանախագծման արդյունքում վերակառուցման աշխատանքներին, թե ներկայումս գործող նախագծանախահաշվային փաստաթղթերով նախատեսված մնացորդային աշխատանքներին:

Ներկայացված չեն նաև հիմնավորումներ մի շարք օբյեկտների` մասնավորապես ք. Երևանի թիվ 192, թիվ 196 և Մ. Գորգեսյանի անվան թիվ 158 դպրոցների, ՀՀ Արագածոտնի մարզի Բյուրական համայնքի դպրոցի, ՀՀ Արարատի մարզի Շահումյան համայնքի Արտակ Համբարձումյանի անվան դպրոցի, ՀՀ Գեղարքունիքի մարզի Լիճք համայնքի և Մարտունու թիվ 1 դպրոցների, ՀՀ Կոտայքի մարզի ք. Աբովյանի թիվ 6 և ՀՀ Շիրակի մարզի Ձիթհանքով համայնքի դպրոցների գծով Նախագծով նախատեսված նվազեցումների վերաբերյալ, որոնց համար վերանախագծման աշխատանքներ Նախագծով չի առաջարկվել և պարզ չէ, այդ օբյեկտների գծով աշխատանքները շարունակվելու՞ են, թե՞ ոչ:

Հարկ է նշել, որ վերը նշված վերանախագծումների և կատարվող փոփոխությունների արդյունքներն արտացոլված չեն Ձեր 02.04.2013թ-ի № 01/16.1/1988-13 գրությամբ ներկայացված ՀՀ 2014-2016 թվականների ՄԺԾԾ հայտում:

Բացի այդ ՀՀ Արմավիրի մարզի Հայկաշեն և ՀՀ Գեղարքունիքի մարզի Աստղաձոր համայնքների դպրոցների վերակառուցման նախագծային աշխատանքների համար անհրաժեշտ գումարներում, համաձայն ներկայացված հաշվարկների, ներառված են նաև նախագծանախահաշվային փաստաթղթերի փորձաքննության գումարները, սակայն նշված դպրոցների վերակառուցման նախագծային աշխատանքների համար ՀՀ 2012 թվականի պետական բյուջեից ՀՀ կառավարության 22.11.2012թ-ի № 1518-Ն որոշմամբ հատկացված գումարներից փաստացի ֆինանսավորվել է միայն փորձաքննության գումարները` համապատասխանաբար 660.0 հազար դրամ և 780.0 հազար դրամ: Ուստի նշված դպրոցների վերակառուցման նախագծային աշխատանքների համար առաջարկվող գումարներից անհրաժեշտ է հանել փորձաքննության համար նախատեսված գումարները:

Միաժամանակ ներկայացված չեն Երևանի «Տորք Անգեղ» մարզական միության շենքի վերակառուցման աշխատանքների նախագծման համար հատկացվող գումարների համապատասխան հաշվարկ-հիմնավորումները:


	Ընդունվել է մասնակի
	1. Օբյեկտների վերակառուցման խնդիրները բազմաբնույթ են և դրանց հիմնական պահանջները ներառված են բավականին մեծածավալ տեխնիկական վիճակի եզրակացությունների ներքո՝ որոնց հիմքով կազմվել են այն բոլոր օբյեկտների նախագծային առաջադրանքները՝ որոնք էլ հիմք կամ ուղեցույց են հանդիսանում նախագծային լուծումների նախատեսման համար:

Ներկայումս հնարավոր չէ միասնական գնահատական տալ  առաջիկայում նախատեսվող շինաշխատանքների այն ծավալներին, որոնք կատարվել են նախկինում և ներկայումս կարող են վերակատարվել:

       Ինչ վերաբերում է նախորդ տարիներին կատարված աշխատանքների հաշվառմանը, ապա ընդհանուր առմամբ, ՀՀ 2013 թվականի պետական բյուջեի թվով 74 շինարարական օբյեկտները դասակարգվել են ՀՀ ոլորտում գործող   նորմերի պարտադիր ապահովման սկզբունքով՝ «Քաղաքաշինության մասին» ՀՀ օրենքի, «ՀՀՇՆ II -6.02-2006 Սեյսմակայուն շինարարության նախագծման նորմերի», «ՀՀ քաղաքաշինության նախարարի 2009 թվականի «Բնակելի, հասարակական և արտադրական շենքերի ու շինությունների տեխնիկական վիճակի հետազննության և վկայագրավորման /անձնագրավորման/ մեթոդական ցուցումների» , ՀՀ քաղաքաշինության նախարարի 1998 թվականի օգոստոսի 12-ի թիվ 282-Ն հրամանի,  ՀՀՇՆ  I-4.02-99, «Շենքերի և կառուցվածքների վերակառուցում, վերականգնում և ուժեղացում: Հիմնական դրույթների» համաձայն՝ որպես անհետաձգելի միջոցառումներ, մասնավորապես,  «Հայսեյսմշին և ԿՊԳՀԻ» ԲԲԸ կողմից տրված մասնագիտական եզրակացությունների արդյունքներով՝ ՀՀ 2013 թվականի պետական բյուջեի 2-3-րդ կարգի վնասվածության աստիճանով , ըստ առաջնահերթության ընտրված շինարարական աշխատանքների կատարման՝ այն է կառույցների կոնստրուկտիվ համակարգերի փոփոխությունների անհրաժեշտությամբ, որը կբերի թե նախորդ տարիներին կատարված որոշակի հիմնանորոգված ոչ մեծ ծավալների զրոյացման և նոր բնութագրերով հիմնավորված վերակառուցման աշխատանքների /այդ թվում հարդարման, որոնք ներառված են 6.2 մլրդ դրամ արժեքում/ ապահովմանը: 

      Նշված մոտեցումների հիմնադրույթները  ներկայացվել են տեղեկանք –հիմնավորման ներքո:

     Առաջնահերթությունների ընտրությունը կատարվել է օբյեկտներում իրականացված կամ իրականացման ենթակա նպատակահարմար աշխատանքների /ծավալների/ տեղում  ուսումնասիրման, վերլուծության և մասնագիտական եզրահանգումների արդյունքներով /Նախագծող, Պատվիրատու, Փորձագետ/, ընտրվել են այն շինարարական օբյեկտները, որոնց հիմնանորոգման ծավալները գնահատվել են որպես «փոքրածավալ»: 

     Ըստ անհրաժետության Նախագծին կից կարող են ներկայացվել  օբյեկտների տեխնիկական վիճակի եզրակացությունները և հաստատված նախագծային առաջադրանքները:

     Ինչ վերաբերում է աշխատանքների ավարտման հստակ ժամկետներին, ապա այն կախված է և հատկացումների չափից ու հաջորդականությունից , և առաջիկայում  հաստատման ենթակա վերակառուցման ծավալների նախահաշվային արժեքից: Սակայն կանխատեսումների ներքո դրանք ևս առաջիկայում կներկայացվեն ՀՀ 2014-2016թթ ՄԺԾԾ նախագծում:

     Ըստ ՀՀ ՔՆ «Քաղաքաշինական ԾԻԳ» ՊՀ կանխատեսումների՝ որևէ խոչընդոտների բացակայությամբ նշված միջոցառումները կարող են ավարտվել  առավել իրատեսական ժամկետներում /2014-2015թթ կամ 2014-2016թթ/: 

    Պետք է հաշվի առնել նաև այն հանգամանքը, որ օբյեկտների գերակշիռ մասը կրթական է և ուսումնական պրոցեսի ընդհատումը  վերակառուցման մեծածավալ  ու բարդ տեխնիկական միջոցառումներով տարվա ընթացքում ևս առաջացնում է որոշակի խնդիրներ: 

     ՀՀ 2013 թվականի պետական բյուջեով նախատեսված 992.0 մլն դրամ  մնացորդը կնպատակաուղղվի վերակառուցման աշխատանքներին, որոնք կընդգրկեն նաև հիմնանորոգման այն ծավալների մասը, որոնք պետք է իրականացվեն վերակառուցման տեխնիկական միջոցառումների ավարտից հետո՝ օբյեկտները լիարժեք հարդարված շահագործման հանձնելու համար:
2.ք. Երևանի թիվ 192, թիվ 196 և Մ. Գորգեսյանի անվան թիվ 158 , ՀՀ Արագածոտնի մարզի Բյուրական համայնքի դպրոցի, ՀՀ Արարատի մարզի Շահումյան համայնքի Արտակ Համբարձումյանի անվան, ՀՀ Գեղարքունիքի մարզի Լիճք համայնքի և Մարտունու թիվ 1, ՀՀ Կոտայքի մարզի ք. Աբովյանի թիվ 6 և ՀՀ Շիրակի մարզի Ձիթհանքով համայնքի դպրոցների վերաբերյալ համառոտ տեղեկատվությունը ներառվել է Նախագծի տեղեկանք-հիմնավորման մեջ:

3. ՀՀ 2014-2016թթ ՄԺԾԾ նախագիծը լրամշակման փուլում է, որն առաջիկայում կներկայացվի քննարկման:

4. ՀՀ Արմավիրի մարզի Հայկաշեն և ՀՀ Գեղարքունիքի մարզի Աստղաձոր համայնքների դպրոցների վերակառուցման նախագծային աշխատանքների գումարներից հանվել են փաստաթղթերի փորձաքննության ծախսերը /660.0 հազար դրամ և 780.0 հազար դրամ/:

5. Երևանի «Տորք Անգեղ» մարզական միության շենքի վերակառուցման աշխատանքների նախագծման արժեքի հաշվարկ-հիմնավորումը ընդգրկվել է լրամշակված տեղեկանք-հիմնավորման մեջ՝ որն անհամեմատ նվազել է Հաղթող ճանաչված մասնակցի մրցութային գնային առաջարկի ներկայացմամբ:

6. Հարկ է նշել, որ վերանախագծման ներկայացված Երևանի թիվ 99 դպրոցի վերակառուցման նպատակահարմարության խնդիրը վերանայվել է  դպրոցի տնօրենի, ՀՀ ՔՆ «Քաղաքաշինական ԾԻԳ» ՊՀ ներկայացուցչի և  Նախագծողի եռակողմ լրացուցիչ քննարկումների արդյունքում՝ առաջարկվել է այն վերանախագծել տևական շահագործումից հետո /տեղեկանք-հիմնավորում/:

	
	10.2 Թվով 4 նոր օբյեկտներից` Երևանի թիվ 60 և թիվ 186 դպրոցների, ինչպես նաև ք. Վանաձորի թիվ 18 դպրոցի վերակառուցման աշխատանքների խոշորացված նախահաշվային ընդհանուր արժեքը, ներկայացված հաշվարկների համաձայն, կազմում է 3,048.2 մլն դրամ, որից` 

· Երևանի թիվ 60 դպրոցի համար 755.4 մլն դրամ,

·  Երևանի թիվ 186 դպրոց դպրոցի համար 1,288.9 մլն դրամ
·  ք. Վանաձորի թիվ 18 դպրոցի համար 1,003.8 մլն դրամ:

Սակայն Ձեր 02.04.2013թ-ի № 01/16.1/1988-13 գրությամբ ներկայացված ՀՀ 2014-2016 թվականների ՄԺԾԾ հայտով`

·  Երևանի թիվ 60 դպրոցի գծով նախահաշվային արժեքը ներկայացվել է 782.6 մլն դրամ` Նախագծին կից ներկայացված 755.4 մլն դրամի դիմաց, իսկ աշխատանքները նախատեսվել են միայն 2015 թվականին և այս պարագայում պարզ չէ նախագծային աշխատանքների համար Նախագծով նախատեսված գումարի հատկացման առաջնահերթությունը,

· Երևանի թիվ 186 դպրոցի գծով նախահաշվային արժեքը ներկայացվել է 1,114.9 մլն դրամ` Նախագծին կից ներկայացված 1,288.9 մլն դրամի դիմաց, իսկ աշխատանքները նախատեսվել են միայն 2014 թվականին,

· ք. Վանաձորի թիվ 18 դպրոցի գծով նախահաշվային արժեքը ներկայացվել է 130.0 մլն դրամ` Նախագծին կից ներկայացված 1,003.8 մլն դրամի դիմաց, իսկ աշխատանքները նախատեսվել են միայն 2015 թվականին և այս պարագայում պարզ չէ նախագծային աշխատանքների համար Նախագծով նախատեսված գումարի հատկացման առաջնահերթությունը:

Կապանի թիվ 2 ավագ դպրոցի մարզադահլիճային մասնաշենքի վերակառուցման աշխատանքների խոշորացված նախահաշվային ընդհանուր արժեքը, հաշվի առնելով ներկայացված վերակառուցվող մակերեսը և մյուս օբյեկտների վերակառուցման աշխատանքների արժեքների հաշվարկման ներկայացված սկզբունքը, մեր կողմից կատարված հաշվարկներով կկազմի 43.5 մլն դրամ: Սակայն Ձեր կողմից ներկայացված ՀՀ 2014-2016 թվականների ՄԺԾԾ հայտով, որպես նոր օբյեկտ, Կապանի թիվ 2 ավագ դպրոցի հիմնանորոգման գծով նախահաշվային արժեքը ներկայացվել է 399.0 մլն դրամ, իսկ աշխատանքները նախատեսվել են 2014-2016 թվականներին:

Հարկ է նշել, որ Նախագծին կից տեղեկանք-հիմնավորման համաձայն ք. Կապանի թիվ 2 ավագ դպրոցի մարզադահլիճային մասնաշենքի վերակառուցման աշխատանքները համարվել են որպես շարունակական` նկատի ունենալով, որ նշված դպրոցում շենքի փլուզման հետևանքով իրականացվում են նոր շենքի կառուցման աշխատանքներ: Սակայն դպրոցի մարզադահլիճային մասնաշենքի վերակառուցման աշխատանքները հանդիսանում են որպես նոր աշխատանքներ:

Հաշվի առնելով վերը նշվածները` շարունակական հանդիսացող թվով 27 կրթական և մարզական օբյեկտների վերակառուցման աշխատանքների նախագծման (վերա​նա​խագծ​ման) և թվով 4 նոր օբյեկտների նախագծման նպատակով առաջարկվող հատկացումների կապակցությամբ համապատասխան կարծիք հայտնել հնարավոր չէ: 

